
                                                                                 

                         

 

 ᐱᕙᓪᓕᐊᔪᖅ ᓴᖅᑭᑎᑕᐅᔪᖅ 
 

 

 

ᑲᓇᑕᐅᑉ ᒐᕙᒪᖓ ᓄᓇᕗᓪᓗ ᒐᕙᒪᖓ ᐱᓕᕆᖃᑎᒌᒃᐳᒃ ᓴᖅᑭᔮᓕᖅᑎᑦᑎᔪᒪᓪᓗᑎᒃ ᐆᒥᖓ, BIZPAL-ᒧᑦ 

ᐱᔨᑦᑎᕋᕐᓂᕆᔭᐅᕙᒃᑐᒧᑦ  

ᓄᑖᖅ ᖃᕆᑕᐅᔭᒃᑯᑦ ᐃᑭᐊᖅᑭᕕᒃᑯᑦ ᓇᖕᒥᓂᕆᔭᐅᔪᒧᑦ ᐱᔪᓐᓇᐅᑎ ᓚᐃᓴᓄᓪᓗ ᐱᔨᑦᑎᕋᕐᕕᐅᓂᖅ ᐱᕕᒃᓴᒥᒃ 

ᐊᑐᖅᑎᑦᑎᙱᓐᓂᖅᓴᐅᕙᒃᐳᖅ, ᐊᓕᓚᔪᓕᕆᙱᓐᓂᖅᓴᐅᕙᒃᐳᖅ ᐃᑲᔪᖅᐸᒃᐳᕐᓗ ᓇᖕᒥᓂᖃᖅᑎᐅᔪᓂᒃ 

 
ᐃᖃᓗᐃᑦ, ᓄᓇᕗᑦ, ᐅᑐᐱᕆ 15, 2012 — ᐱᒋᐊᖅᑎᑦᑎᓂᖅ ᑲᔪᓯᑎᑦᑎᓂᕐᓗ ᓇᖕᒥᓂᕆᔭᐅᔪᒥᒃ ᓄᓇᕗᒻᒥ 

ᐊᔪᕐᓇᕈᓐᓃᖅᐹᓪᓕᓯᒪᓯᒋᐊᓵᕆᕗᖅ BizPaL-ᓗᑦ ᖁᔭᒋᔭᐅᓪᓗᓂ, ᑖᓐᓇ ᖃᕆᑕᐅᔭᒃᑯᑦ ᐃᑭᐊᖅᑭᕕᐅᓪᓗᓂ ᓚᐃᓴᑖᖅᑎᑦᑎᓂᕐᒧᓪᓗ 

ᐱᔨᑦᑎᕋᕈᑕᐅᕙᒃᖢᓂ ᐱᕕᒃᓴᒥᒃ ᐊᑐᙱᓐᓂᖅᓴᐅᑎᑦᑎᕙᒃᖢᓂ ᐊᓕᓚᔪᓕᕆᓂᕐᒥ ᐃᑲᔪᖅᐸᒃᖢᓂᓗ ᓇᖕᒥᓂᖃᖅᑎᐅᔪᓂᒃ 

ᓱᒃᑲᓕᓂᖅᓴᒥᒃ ᐱᒋᐊᕈᓐᓇᖁᓪᓗᒋᑦ.  

 

ᐅᓪᓗᒥ, ᒪᓕᒐᓕᐅᖅᑎᕐᔪᐊᖅ ᒫᒃᔩᒻ ᐴᓂᐊ, ᒥᓂᔅᑕᕆᔭᐅᔪᖅ ᐃᓂᒧᑦ (ᒥᑭᑦᑐᓄᑦ ᓇᖕᒥᓂᕆᔭᐅᔪᓄᑦ ᐳᓚᕋᖅᑐᓕᕆᓂᕐᒧᓪᓗ), 

ᑕᐃᒪᐃᓕᐅᖃᑎᖃᖅᖢᓂ ᒪᓕᒐᓕᐅᖅᑎᒥᑦ ᒫᓂᒃᑲ ᐃᐅᓪ-ᒥᒃ, ᒥᓂᔅᑕᐅᓪᓗᓂ, ᒥᓂᔅᑕᕆᔭᐅᓪᓗᓂ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, 

ᑭᒡᒐᖅᑐᖅᑕᐅᓪᓗᓂ ᒪᓕᒐᓕᐅᖅᑎ ᐲᑕ ᑕᑉᑑᓇ, ᓄᓇᕗᒻᒥᐅᑦ ᒥᓂᔅᑕᕆᔭᖓᑦ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᐅᖃᐅᓯᖃᓚᐅᖅᐳᑦ ᐱᓕᕆᖃᑎᒌᖕᓂᐊᕐᓂᖏᓐᓂᒃ ᑲᓇᑕᐅᑉ ᒐᕙᒪᖓ ᓄᓇᕗᓪᓗ ᒐᕙᒪᖓ ᓴᖅᑭᑎᑦᑎᓂᐊᖅᖢᑎᒃ ᐆᒥᖓ, 

BizPaL-ᒧᑦ ᐱᔨᑦᑎᕋᕐᓂᕆᔭᐅᕙᒃᑐᒥᒃ ᑕᒫᓂ ᓄᓇᕗᒻᒥ. 

 

“ᐱᒋᐊᕐᓂᖓ ᒥᑭᑦᑐᓄᑦ ᓇᖕᒥᓂᕆᔭᐅᔪᓄᑦ ᐱᓇᓱᐊᕈᓯᐅᑉ ᐱᕕᒃᓴᑦᑎᐊᕙᒻᒪᕆᐊᓘᕗᖅ ᓇᓗᓇᐃᖅᓯᓂᐊᕐᓗᓂ 

ᖁᕕᐊᓱᒍᑎᖃᕐᓂᐊᕐᓗᓂᓗ ᒥᑭᑦᑐᓂᒃ ᓇᖕᒥᓂᕆᔭᐅᔪᓂᒃ ᓇᖕᒥᓂᖃᖅᑎᓂᒃ ᓴᖅᑭᑎᑦᑎᕙᖕᓂᖏᓐᓄᑦ ᐃᖅᑲᓇᐃᔮᒃᓴᓂᒃ 

ᐱᕙᓪᓕᐊᓂᕆᔭᐅᕙᒃᑐᒥᒡᓗ ᑕᒫᓂᓕᒫᖅ ᓄᓇᑦᑎᓐᓂᓕᒫᖅ,” ᑕᐃᒪᓐᓇ ᒥᓂᔅᑕᕆᔭᐅᔪᖅ ᐃᓂᒧᑦ ᔭᐴᓂᐊ ᐅᖃᖅᖢᓂ. “BizPaL 

ᐊᑐᖅᑕᐅᔪᓐᓇᑦᑎᐊᖅᐳᖅ ᐃᑭᐊᖅᑭᕕᒃᑯᑦ ᐱᔨᑦᑎᕋᕐᓂᕆᔭᐅᕙᒃᖢᓂ ᐃᓚᒋᔭᐅᓪᓗᓂ ᐱᓇᔪᒃᑕᑦᑎᓐᓄᑦ ᒥᑭᒡᓕᒋᐊᖅᑎᑦᑎᔪᒪᓂᕐᒥᒃ 

ᐊᓂᒍᕆᐊᖃᖅᐸᒃᑐᒐᓚᖕᓄᑦ ᒥᑭᑦᑐᓄᑦ ᐊᖏᓗᐊᙱᑦᑐᓄᓪᓗ ᓇᖕᒥᓂᕆᔭᐅᔪᓄᑦ ᖁᕕᐊᓱᒃᐳᖓᓗ ᓇᓗᓇᐃᖅᓯᔪᓐᓇᓕᕋᒪ ᑕᒪᓐᓇ 

ᒪᓂᒪᑎᑕᐅᓕᕐᓂᕐᒥᓂᖓᓂᒃ ᓄᓇᕗᒻᒥ.” 

 

BizPaL ᐱᔨᑦᑎᕋᕐᓂᐅᕙᒃᐳᖅ ᐱᑎᑦᑎᕙᒃᖢᓂ ᓇᖕᒥᓂᖃᖅᑎᐅᔪᓂᒃ ᐊᔪᕐᓇᙱᓐᓂᖅᓴᒃᑯᑦ ᐊᑐᕈᓐᓇᖃᑦᑕᖁᓪᓗᒋᑦ 

ᑐᓴᖅᑕᐅᔪᒃᓴᓄᑦ ᐱᔪᓐᓇᐅᑎᓄᑦ ᓚᐃᓴᓄᓪᓗ ᓴᖅᑭᔮᓕᖅᑎᑦᑕᕆᐊᖃᖏᓐᓄᑦ ᐊᐅᓚᑦᑎᓂᐊᕐᓗᑎᒡᓗ ᓇᖕᒥᓂᕆᔭᒥᓂᒃ. ᑕᒪᓐᓇ 

ᐊᔾᔨᖃᙱᑦᑐᖅ ᐱᓕᕆᖃᑎᒌᖕᓂᖅ ᒐᕙᒪᑐᖃᒃᑯᓐᓄᑦ, ᐊᕕᒃᑐᖅᓯᒪᓂᕐᓄᑦ, ᐅᑭᐅᖅᑕᖅᑐᒥᓗ ᓄᓇᓕᖕᓂᓗ ᒐᕙᒪᒋᔭᐅᔪᓄᑦ 

ᐋᖅᑭᒃᓱᖅᑕᐅᓯᒪᕗᖅ ᐊᓂᒍᐃᔾᔪᑕᐅᔪᒪᓪᓗᓂ ᐊᓕᓚᔪᓕᕆᔭᕆᐊᖃᖅᐸᖕᓂᕐᒥᒃ ᐊᓂᒍᕋᓱᒋᐊᖃᒑᓛᒃᐸᒃᑐᓄᓪᓗ ᑕᒪᒃᑯᐊ ᒥᑭᑦᑐᑦ 

ᓇᖕᒥᓂᖃᖅᑏᑦ ᓵᑦᑎᐊᕐᓂᐅᑕᕆᓕᖅᐸᒃᑕᖏᓐᓄᑦ.  

 

“ᖃᐅᔨᒪᑦᑎᐊᕈᒪᕗᒍᑦ ᓇᖕᒥᓂᕆᔭᐅᔪᑦ ᓄᓇᕗᒻᒥ ᐊᑐᕈᓐᓇᖅᑕᓕᒫᒥᓂᒃ ᐱᓯᒪᒐᓗᐊᕐᒪᖔᑕ ᐱᒋᐊᖅᑎᑦᑎᓂᐊᕐᓗᑎᒃ 

ᐊᖏᒡᓕᒋᐊᕐᓂᐊᕐᓗᑎᒡᓘᓐᓃᑦ,” ᑕᐃᒪᓐᓇ ᒥᓂᔅᑕ ᑕᑉᑑᓇ ᐅᖃᖅᖢᓂ. “BizPaL ᐱᒻᒪᕆᐊᓘᕗᖅ ᐊᑐᖅᑕᐅᔪᓐᓇᖅᖢᓂ 

ᐊᔪᖅᑎᑦᑎᓇᔭᙱᖦᖢᓂ ᐊᔪᕐᓇᙱᑦᑐᒃᑯᑦ ᐊᑐᕈᓐᓇᕐᓂᕐᒥᒃ ᑎᑎᕋᕆᐊᓕᖕᓄᑦ ᑐᓴᖅᑕᐅᔪᒃᓴᓄᓪᓗ ᐱᔭᐅᔭᕆᐊᓕᖕᓄᓪᓗ 

ᓇᖕᒥᓂᕆᔭᐃᑦ ᐱᒋᐊᖅᑎᓐᓄᐊᕐᓗᒍ.” 

 “ᓄᓇᕗᑦ ᒐᕙᒪᖓ ᐱᓕᕆᐊᖃᒻᒪᕆᒍᒪᕗᖅ ᐃᑲᔪᖅᑐᐃᔪᒪᓪᓗᓂ ᓄᓇᓕᖕᓂᒃ ᑐᙵᕕᓕᖕᓂᒃ ᑲᔪᓯᐊᖏᓐᓇᕈᓐᓇᖅᑐᓂᒡᓗ 

ᐱᕙᓪᓕᐊᓂᕆᔭᐅᔪᓂᒃ,” ᑕᐃᒪᓐᓇ ᒥᓂᔅᑕ ᐃᐅᓪ ᐅᖃᖅᖢᓂ. “ᑕᒪᓐᓇ ᐱᓕᕆᖃᑎᖃᕐᓂᖅ ᑲᓇᑕᐅᒃ ᒐᕙᒪᒃᑯᖏᓐᓂᒃ ᑕᑯᑎᑦᑎᕗᖅ 

ᓄᓇᕗᑦ ᒐᕙᒪᖓ ᓇᖕᒥᓂᕆᔭᐅᔪᓂᒃ ᑲᔪᓯᑦᑎᐊᖁᔨᓂᖓᓂᒃ.”  

 

ᓄᓇᕗᑦ ᒐᕙᒪᖓ 12-ᒋᔭᐅᕗᖅ ᐱᓕᕆᖃᑎᒋᔭᐅᓪᓗᓂ ᐃᓚᐅᓪᓗᓂ BizPaL-ᒧᑦ ᐱᓕᕆᖃᑎᒌᖕᓂᕐᒥᒃ. ᐊᓯᖏᑦ 

ᐱᓕᕆᖃᑎᒋᔭᐅᕙᒃᑐᑦ ᑕᒪᑐᒧᖓ ᐅᑯᐊᖑᕗᑦ, ᐋᓪᐴᑕ, ᐳᕆᑎᔅ ᑲᓚᒻᐱᐊ, ᒪᓂᑑᐸ, ᓂᐅ ᐳᕋᔅᐅᐃᒃ, ᓂᐅᕙᐅᓐᓛᓐᑦ ᓛᐸᑐᐊᕆᓗ, 

ᓄᓇᑦᑎᐊᖅ, ᓅᕙᔅᑰᓯᐊ, ᐊᓐᑎᐅᕆᐅ, ᐳᕆᓐᔅ ᐄᑐᐊᖅ ᐊᐃᓚᓐᑦ, ᓴᔅᑳᑦᓱᕙᓐ ᐊᒻᒪᓗ ᔫᑳᓐ. 

 

ᑖᓐᓇ ᐱᔭᕇᖅᑕᐅᑐᐊᖅᐸᑦ ᓄᓇᕗᒻᒥ ᓇᖕᒥᓂᖃᖅᑏᑦ ᐊᐅᓚᑦᑎᔨᒋᔭᐅᕙᒃᑐᓪᓗ ᐊᑐᕈᓐᓇᖅᓯᓇᔭᖅᐳᑦ ᑖᔅᓱᒥᖓ ᐱᔨᑦᑎᕋᕐᓂᕐᒥᒃ 

ᐃᑭᐊᖅᑭᕕᒃᑯᑦ. 

 

### 

 

 

ᑐᓴᖅᑕᖃᒃᑲᓐᓂᕈᒪᒍᕕᑦ (ᐱᕙᓪᓕᐊᔪᓕᕆᔨᑐᐊᑦ) ᐅᑯᐊᒃ ᖃᐅᔨᒋᐊᕐᕕᒃᕐᓵᒃ: 

 

ᔅᑳᑦ ᕗᕆᓐᔅ 

ᑐᑭᒧᐊᖅᑎᑦᑎᔨ ᑐᓴᐅᒪᑎᑦᑎᓂᕐᒧᑦ 

ᑎᑎᖃᕐᕕᐊᓂ ᒪᓕᒐᓕᐅᕐᑎᕐᔪᐊᒃ ᒫᒃᓰᓐ ᐴᓂᐅ 

ᒥᓂᔅᑕᒋᔭᐅᔪᖅ ᐃᓂᒧᑦ (ᒥᑭᑦᑐᓄᑦ ᓇᖕᒥᓂᕆᔭᐅᔪᓄᑦ 

ᐳᓚᕋᖅᑐᓕᕆᓂᕐᒧᓪᓗ) 

613-943-6183 

 

ᐱᕙᓪᓕᐊᔪᓄᑦ ᐱᓕᕆᖃᑎᒋᔭᐅᕙᒃᑐᖅ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑲᓇᑕᒥᐅᓄᑦ 

613-943-2502 

 

 

ᒫᑎᐅᒃ ᐃᒪᓯᕗᐃᑦᔅ 

ᐊᐅᓚᑦᑎᔨ, ᑐᓴᐅᒪᑎᑦᑎᓂᕐᒧᑦ  

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᓄᓇᕗᑦ ᒐᕙᒪᖓ 

867-975-7818 

millaszewicz@gov.nu.ca  

